
Sec. I.

. DISPOSICIONS XERAIS

MINISTERIO DA PRESIDENCIA

19915 Real decreto 1826/2009, do 27 de novembro, polo que se modifica o
Regulamento de instalaciéns térmicas nos edificios, aprobado polo Real
decreto 1027/2007, do 20 de xullo.

O Consello de Ministros, na sua sesién do 1 de agosto de 2008, aprobou o Plan de
Activacion do Aforro e a Eficiencia Enerxética 2008-2011 que contén 32 medidas, entre as
que se encontra a obriga de limitar as temperaturas que se deben manter no interior dos
establecementos de edificios e locais climatizados destinados a usos administrativos,
comerciais, culturais, de ocio e en estacions de transporte, co fin de reducir o seu consumo
de enerxia. Tamén propén a exhibicién da gama de temperaturas interiores rexistradas
nos recintos dos edificios e locais que son frecuentados habitualmente por un nimero
importante de persoas ou tefien unha superficie superior a 1.000 m2, reforzando o Real
decreto 47/2007, do 19 de xaneiro, polo que se aproba o procedemento basico para a
certificacion de eficiencia enerxética de edificios de nova construcién, que s6 o recomendaba.
Por ultimo, o plan considera que se debe regular o sistema de apertura de portas dos
edificios e locais climatizados, co fin de impedir que estean abertas permanentemente co
conseguinte desbaratamento enerxético polas perdas de calefaccion e refrixeracién ao
exterior.

As medidas anteriores xustifican que se realice unha modificacion do Regulamento de
instalacidns térmicas nos edificios (RITE), aprobado polo Real decreto 1027/2007, do 20
de xullo, e en concreto da sua instrucion técnica IT-3 dedicada ao mantemento e uso
destas instalacions. Complétase esta revision coa actualizacion da prohibicion de instalar
caldeiras de unha e duas estrelas de prestacions enerxéticas, reguladas polo Real decreto
275/1995, do 24 de febreiro, que foi parcialmente modificado pola disposicion derradeira
primeira do Real decreto 1369/2007, do 19 de outubro, relativo ao establecemento de
requisitos de desefio ecoldxico aplicables aos produtos que utilizan enerxia e mediante o
que se incorpora ao dereito esparfiol a Directiva 2005/32/CE, do Parlamento Europeo e do
Consello, do 6 de xullo de 2005, pola que se instaura un marco para o establecemento de
requisitos de desefo ecoldxico aplicable aos produtos que utilizan enerxia. Desta forma
substitiese a referencia a estrelas por requisitos minimos de rendemento enerxético,
mantendo 0os mesmos prazos de prohibicion actuais.

Na tramitacion deste real decreto déuselle cumprimento ao establecido no artigo
24.1.c) da Lei 50/1997, do 27 de novembro, do Goberno, a través da Comision Asesora
para as Instalaciéns Térmicas dos Edificios, na cal se oiron as comunidades autonomas,
asi como as asociacions profesionais e os sectores afectados.

Na sua virtude, por proposta do ministro de Industria, Turismo e Comercio e da ministra
de Vivenda e de acordo co Consello de Estado, logo de deliberacion do Consello de
Ministros na sua reunion do dia 27 de novembro de 2009,

DISPONO:
Artigo anico. Modificacion do Regulamento de instalacions térmicas nos edificios
(RITE), aprobado polo Real decreto 1027/2007, do 20 de xullo.

Modificase o Regulamento de instalaciéns térmicas nos edificios (RITE), aprobado
polo Real decreto 1027/2007, do 20 de xullo, nos seguintes termos:

Un. Ao final do punto IT 3 «Mantemento e uso» da parte Il «Instruciéns técnicas» do
indice do regulamento, engadese un punto IT 3.8 coa seguinte redaccion:

«IT 3.8 Limitacién de temperaturas.»

Dous. O numero 7 da IT 1.2.4.1.2.1 («Xeracién de calor», «Requisitos minimos de
rendemento enerxético dos xeradores de calor») da parte Il do regulamento pasa a ter a
seguinte redaccion:

«7. Queda prohibida a instalacion de caldeiras das caracteristicas seguintes,
a partir das datas que se indican a continuacion:

a) Caldeiras individuais de gas de ata 70 kW de tipo atmosférico a partir do 1
de xaneiro de 2010.

b) Caldeiras estandar que tefian rendementos a potencia nominal (onde Pn
vird expresada en kW) e ao 30% de carga parcial, inferiores aos que se indican a
continuacion a partir do 1 de xaneiro de 2010:

Rendemento a potencia nominal e unha temperatura media da auga na caldeira
de 70°C: n (%) < 84 + 2 log Pn.

Rendemento a carga parcial de 0,3 Pn e a unha temperatura media da auga na
caldeira de 2 50 °C: n (%) < 80 + 3 log Pn.

Este paragrafo sera de aplicacion &s caldeiras con potencia nominal igual ou
superior a 4 kW e igual ou inferior a 400 kW. As caldeiras con potencias superiores
a 400 kW cumpriran co rendemento exixido para as caldeiras de 400 kW.

c) Caldeiras estandar que tefian rendementos a potencia nominal (onde Pn
vird expresada en kW) e ao 30% de carga parcial, inferiores aos que se indican a
continuacién a partir do 1 de xaneiro de 2012:

Rendemento a potencia nominal e unha temperatura media da auga na caldeira
de 70°C: n< 87 + 2 log Pn.

Rendemento a carga parcial de 0,3 Pn e a unha temperatura media da auga na
caldeira de 250 °C: n <83 + 3 log Pn.

Este paragrafo sera de aplicacion as caldeiras con potencia nominal igual ou
superior a 4 kW e igual ou inferior a 400 kW. As caldeiras con potencias superiores
a 400 kW cumpriran co rendemento exixido para as caldeiras de 400 kW.»

Tres. Engadese, inmediatamente a continuacién da IT 3.7 «Instruciéns de
mantemento» da parte |l do regulamento, a nova instrucioén técnica IT 3.8 «Limitacion de
temperaturas» coa seguinte redaccion:

«IT 3.8 Limitacién de temperaturas.
IT3.8.1 Ambito de aplicacion.

1. Esta instrucion técnica 3.8 sera de aplicacién a todos os edificios e locais
incluidos no numero dous, tanto aos novos como aos existentes, independentemente
da regulamentacién que sobre instalacions térmicas dos edificios lle fose de
aplicaciéon para a sua execucion.

2. Por razéns de aforro enerxético limitaranse as condicions de temperatura
no interior dos establecementos habitables que estean acondicionados situados
nos edificios e locais destinados aos seguintes usos:

a) Administrativo.
b) Comercial: tendas, supermercados, grandes almacéns, centros comerciais e
similares.
¢) Concorrencia publica:

Culturais: teatros, cines, auditorios, centros de congresos, salas de exposicions
e similares.

Establecementos de espectaculos publicos e actividades recreativas.

Restauracion: bares, restaurantes e cafetarias.

Transporte de persoas: estacions e aeroportos.




BOLETIN OFICIAL DEL ESTADO

Suplemento en lingua galega ao num. 298

Venres 11 de decembro de 2009

Sec. I.

Para os efectos de definir os usos anteriores utilizaranse as definicions recollidas
no Cadigo técnico da edificacion, documento basico Sl — Seguranza en caso de
incendio. Considérase recinto o espazo do edificio limitado por cerramentos,
particions ou calquera outro elemento separador.

IT 3.8.2 Valores limite das temperaturas do aire:

1. Atemperatura do aire nos recintos habitables acondicionados que se indican
na IT 3.8.1 numero 2 limitarase aos seguintes valores:

a) Atemperatura do aire nos recintos calefactados non sera superior a 21 °C,
cando para iso se requira consumo de enerxia convencional para a xeracion de
calor por parte do sistema de calefaccion.

b) A temperatura do aire nos recintos refrixerados non seré inferior a 26 °C,
cando para iso se requira consumo de enerxia convencional para a xeracion de frio
por parte do sistema de refrixeracion.

c) As condicions de temperatura anteriores estaran referidas ao mantemento
dunha humidade relativa comprendida entre 0 30% e o0 70%.

As limitacidns anteriores aplicaranse exclusivamente durante o uso, explotacion
e mantemento da instalacién térmica, por razéns de aforro de enerxia, con
independencia das condicidns interiores de desefio establecidas na IT 1.1.4.1.2 ou
na regulamentacion que lle fose de aplicacién no momento do desefio da instalacion
térmica.

2. As limitaciéns de temperatura do numero 1 entenderanse sen prexuizo do
establecido no anexo Il do Real decreto 486/1997, do 14 de abiril, polo que se
establecen as disposicidons minimas de seguranza e saude nos lugares de traballo.

Non teran que cumprir as ditas limitaciéns de temperatura aqueles recintos que
xustifiquen a necesidade de manter condiciéns ambientais especiais ou dispofian
dunha normativa especifica que asi o estableza. Neste caso debe existir unha
separacion fisica entre este recinto cos locais contiguos que venan obrigados a
manter as condicions indicadas no numero 1.

IT 3.8.3 Procedemento de verificacion:

A temperatura do aire e a humidade relativa rexistradas en cada momento e as
que deberia ter, segundo o nimero 1 da IT 3.8.2, visualizaranse mediante un
dispositivo adecuado, situado nun sitio visible e frecuentado polas persoas que
utilizan o recinto, prioritariamente nos vestibulos de acceso e cunhas dimensions
minimas de 297 x 420 mm (DIN A3) e unha exactitude de medida de + 0,5 °C. Este
dispositivo sera obrigatorio nos recintos destinados aos usos indicados no nimero
1 da IT 3.8.1.2 anterior, cuxa superficie sexa superior a 1.000 m2.

O numero destes dispositivos sera, como minimo, de un cada 1.000 m2 de
superficie do recinto. No caso dos edificios e locais de uso cultural da alinea c)
colocarase un unico dispositivo no vestibulo de acceso.

O resto dos edificios e locais non afectados pola obriga anterior indicaran
mediante carteis informativos as condicions de temperatura e humidade limite que
se establecen na IT 3.8.2.

IT 3.8.4 Apertura de portas:

Os edificios e locais con acceso desde a rua disporan dun sistema de cerramento
de portas adecuado, o cal podera consistir nun sinxelo brazo de peche automatico
das portas, co fin de impedir que estas permanezan abertas permanentemente, co
conseguinte desbaratamento enerxético polas perdas de enerxia ao exterior, cando
para iso se requira consumo de enerxia convencional para a xeracion de calor e frio
por parte dos sistemas de calefaccion e refrixeracion.

IT 3.8.5 Inspeccion:

1. Nos edificios e locais que se indican no numero 2 da IT 3.8.1, que deban
subscribir un contrato de mantemento cunha empresa mantedora autorizada, de
acordo co artigo 26 alineas b) e c¢) do RITE, estaran obrigados a realizar unha
verificacion periddica do cumprimento do previsto nesta instrucion, unha vez durante
a temporada de veran e outra durante o inverno, que a empresa mantedora
autorizada da instalacion térmica documentara no Rexistro das operacions de
mantemento da instalacion.

2. Ainspeccidn necesaria para comprobar o cumprimento do previsto nesta
instrucion corresponde ao 6rgano competente da comunidade auténoma, de acordo
co que establece o artigo 29 deste regulamento.

Para os efectos destas verificaciéns e inspeccions, considerarase que un recinto
cumpre coa limitacion de temperatura do numero 1 da IT 3.8.2 cando a temperatura
media do recinto non supere en + 1 °C os limites de temperatura que se indican
nese numero. A medicion realizarase cumprindo os seguintes requisitos:

a) Realizarase como minimo unha medicién da temperatura do aire cada
100 m? de superficie.

b) A medicién realizarase a unha altura de 1,7 m do chan.

c) Tratarase de que o maior numero de medidas coincida coa situaciéon dos
postos de traballo. No caso de recintos non permanentemente ocupados a medicién
realizarase no centro do recinto, se se realiza unha unica medicion.

d) A exactitude do instrumento de medida sera como minimo de + 0,5 °C.»

Disposicion transitoria Unica. Prazos de adaptacion.

O prazo para realizar a adaptacién que se indica no niumero 1 da IT 3.8.3 sera de doce
meses desde a entrada en vigor desta disposicion.

Disposicion derradeira primeira. Caracter basico.

Este real decreto ten caracter basico e ditase ao abeiro das competencias que as
regras 13.2, 23.2 e 25.2 do artigo 149.1 da Constitucion espanola lle atriblen ao Estado en
materia de bases e coordinacion da planificacion xeral da actividade econémica, proteccion
do ambiente e bases do réxime mineiro e enerxético.

Disposicion derradeira segunda. Entrada en vigor.

Este real decreto entrara en vigor o dia seguinte ao da sua publicacién no «Boletin
Oficial del Estado».

Dado en Madrid o 27 de novembro de 2009.
JUAN CARLOS R.

A vicepresidenta primeira do Goberno
e ministra da Presidencia,

MARIA TERESA FERNANDEZ DE LA VEGA SANZ

